
[bookmark: _GoBack]Mikroorqanizmlərin fiziologiyası. Mikrobların  metabolizmi, qidalanması. Qidalı mühitlər. Fiziki və kimyəvi amillərin mikroorqanizmlərə təsiri. Sterilizasiya və dezinfeksiya. Mikroorqanizmlərin tənəffüsü və çoxalması. Aerob və anaerob bakteriyaların kultivasiyası. Bakterioloji üsul. Bakteriyanın təmiz kulturasının alınması (Igün, Iigün, IIIgün)onların kultural xassələri, fermentativ aktivliyinə görə identefikasiyası. Mikroorqanizmlərin müasir identefikasiya üsulları.
Məşğələnin planı: 
I.Davamiyyətin yoxlanılması, müəllimin giriş sözü 
II.Müzakirə olunan suallar və  müvafiq slayd, cədvəl, ləvazimatların  nümayişi 
1.Mikroorqanizmlərin fiziologiyası, 
2.Mikroorqanizmlərin kimyəvi tərkibi.
3.Bakteriyaların metabolizmi: anabolizm və katabolizm
4.Bakteriyaların qidalanması, qidalanma tipləri: karbon (autotrof və heterotrof), enerji (fototrof, xemotrof), elektron mənbəyi (litotroflar və orqanotroflar), azot (aminoautotrof və aminoheterotrof) mənbələri, boy amilləri, saprofitlər, parazitlər.
5.Qidalanmanın mexanizmi: passiv (sadə və asanlaşmış diffuziya), fəal transport, translokasiya
6.Qidalı mühitlər: tərkibinə (təbii, sintetik), konsistensiyasına (maye, yarım-maye, bərk) və təyinatına (universal, xüsusi, elektiv, differensial-diaqnostik) görə təsnifatı 
7.Fiziki amillərin mikroorqanimlərə təsiri: temperatur, quruma, şüa enerjisi (işıq, ultrabənövşəyi, radioaktiv şüalar), ultrasəs, təzyiq.
8.Kimyəvi amillərin mikroorqanimlərə təsiri, dezinfeksiya.
9.Mikrobioloji praktikada istifadə edilən dezinfeksiyaedici maddələrin əsas qrupları (səthi-aktiv maddələr, fenol, oksidləşdiricilər, halogenlər, ağır metal duzları, turşu, qələvi, spirt, boyalar və s.).
10.Sterilizasiya üsulları: fiziki, kimyəvi, mexaniki.
11.Aseptika və antiseptika (mexaniki, fiziki, kimyəvi, bioloji) haqqında anlayış.
12.Bakteriyaların tənəffüsu: brodil (qıcqırma) və oksidləşdirici metabolizm. 
13.Tənəffüs tiplərinə görə növləri: obliqat aeroblar, mikroaerofillər, fakültətiv anaeroblar, obliqat anaeroblar, aerotolerantlar, kapnofillər.
14.Prokariotların çoxalma xüsusiyyətləri: böyümə və çoxalma. 
15.Bakteriyaların qidalı mühitdə çoxalma fazaları.
16.Aerob və anaerobların qidalı mühitlərə inokulyasiya (əkilmə) üsulları.
17.Kultural üsul: mahiyyəti və əhəmiyyəti, kultivasiya şəraiti (temperatur, aerasiya və müddət).
18.Aerob mikroorqanizmlərin təmiz kulturasının alınma üsulları (Driqalski, ştrixlə, Şukeviç üsulları, elektiv qidalı mühitlərin tətbiqi).
19.Anaerob mikroorqanizmlərin kultivasiyası və təmiz kulturasının alınma üsulları. Seysler,  Veynberq, GasPak (kimyəvi), Fornter (bioloji) üsulları. “Mikroorqanizmlərin kultivasiyası”, “kultura”, “klon”, “koloniya” və “ştam” anlayışları.
20.Mikroorqanizmlərin həyat fəaliyyəti məhsulları: fermentlər və piqmentlər, aromatik maddələr və onların əhəmiyyəti.
21.Bakteriyaların kultural xassələri - koloniyaların makroskopik və mikroskopik müayinəsi (ölçüsü, forması,  rəngi,  şəffaflığı, konsistensiyası, yerləşməsi, səthi, kənarları və strukturu).
22.Koloniyaların sayılması, KƏV-in müxtəlif patoloji materiallarda mahiyyəti.
23.Bakterial fermentlərin təsnifatı.
24.Bakteriyaların biokimyəvi xüsusiyyətləri və identifikasiyasında fermentlərin rolu.
25.Karbohidratları parçalayan fermentlər və onların təyini (Hiss və Kliqler mühitləri).
26.Proteolitik  fermentlər və onların təyini (jelatin, zərdab və süddə inkişaf, indol, ammoniak və hidrogen-sulfidin təyini) və oksidləşmə-reduksiya fermentləri (oksidaza, katalaza, dekarboksilaza).
27.Aqressiya fermentləri və onların təyini (hialuronidaza, lesitinaza, fibrinolizin, plazmakoaqulaza).
28.Müasir identifikasiya üsulları (mikrotest sistemlər, Vitek analizatoru və s.).

Mikroorqanizmlərin fiziologiyası - onların bütün həyat fəaliyyətini, yəni metabolizmini, qidalanmasını, tənəffüsünü, böyümə  və çoxalmasını, xarici mühitlə qarşılıqlı əlaqəsini və s. öyrənir. Patogen və şərti-patogen mikroorqanizmlərin xəstəlik törətmə xüsusiyyətlərini öyrənmək,  xəstəliklərin   mikro-bioloji  diaqnostikası, müalicə və profilaktikası, həm də onlardan bioloji aktiv maddələr almaq, biotexnoloji  prosseslərdən istifadə etmək və s. hallarda mikroorqanizmlərin fiziologiyasının öyrənilməsi mühüm əhəmiyyətə malikdir. Bunun üçün ilk növbədə  onların kimyəvi tərkibini bilmək lazımdır. 
Bakteriya hüceyrəsinin kimyəvi tərkibi:
Qeyri-üzvi maddələr - su, mineral maddələr və üzvi maddələr  zülallar, karbohidratlar, lipidlər, nuklein turşularından ibarətdir:  
  Su - 80-85%,
  Quru qalıq - 15-20%:
  mineral maddələr -3-5%,
  üzvi maddələr - 95-97%:
  zülallar - 50-75%,
  karbohidratlar  - 10-25%,
  lipidlər - 5-40%, 
  nuklein turşuları  - 10-20% (DNT – 3-4%, RNT – 16%).
Bakteriyaların metabolizmi
Bakteriyaların metabolizmi (yun. metabole-dəyişmə) - hüceyrəyə daxil olan üzvi və qeyri-üzvi birləşmələrdən,  hüceyrənin qurulması üçün   maddələr, həm də hüceyrənin həyat fəaliyyəti üçün enerji hasil edilir. 
Anabolizm prosеsində hücеyrənin qurulmasında istifadə еdilən iri molеkullu birləşmələr sintеz еdilir, buna görə də bəzən konstruktiv mеtabolizm də adlanır. Bu prosеs еnеrjinin sərf olunması ilə gеdir ki, bunun üçün еnеrgеtik mеtabolizm nəticəsində ayrılan еnеrjidən istifadə olunur.
Katabolizm iri molеkulların еnеrji ayrılması ilə daha kiçik molеkullu birləşmələrə qədər parçalanması prosеsidir. Nəticədə ayrılan еnеrji adеnozintrifosfat turşusunun (ATF) molеkullarında makroеrgik rabitələr şəklində saхlanılır və həyati prosеslərə sərf еdilir. Ona görə də katabolizmi bəzi hallarda еnеrgеtik mеtabolizm də adlandırırlar.
Bakteriyaların qidalanması.
Karbonu və azotu mənimsəməsinə görə mikroorqanizmlərdə müхtəlif qidalanma tipləri fərqləndirilir. Karbonu mənimsəmə хüsusiyyətlərinə görə mikroorqanizmlər iki tipə - autotroflara və hеtеrotroflara bölünürlər.
Autotroflar (yunanca, autos - özü, trophе - qidalanma) tərkibində karbon olan bütün mürəkkəb üzvi maddələri sintеz еtmək üçün sadə qеyri-üzvi birləşmələrdən, əsasən karbon qazı və karbonun digər qеyri-üzvi birləşmələrindən istifadə еdə bilirlər. Torpaqda yaşayan bir çoх baktеriyalar (nitritləşdirci, sеrobaktеriyalar və s.) autotroflara aiddir. 
Enerji mənbəyindən istfadəyə görə - işıqdan istifadə edən fotoautotroflar və üzvi birləşmələrindən istifadə edən xemoautotroflar fərqləndirilir. 
Heterotroflar - mürəkkəb üzvi maddələri sintez etmək üçün karbon mənbəyi kimi  üzvi birləşmələrdən (karbohidratlar, aminturşular, çox atomlu spirtlər və s.) istifadə edirlər. 
 Aminoheterotroflar - zülalları sintez etmək üçün azot mənbəyi kimi - üzvi birləşmələrdən istifadə edirlər. 
Fototroflar -  enerji mənbəyi kimi günəş şüasından istifadə edirlər.
Xemotroflar - enerji mənbəyi kimi kimyəvi maddələrdən istifadə edirlər. 
       Qidalanma mexanizmi:
Passiv diffuziya - hüceyrənin xaricindəki və daxilindəki osmos təzyiqinin fərqinə görə baş verir: xaricdə qida maddələrinin konsentrasiyası çox olduqda, kiçik molekullar həll olmuş halda hüceyrəyə diffuz olunur.
Asanlaşmış diffuziya - qida maddələri hüceyrəyə daşıyıcı zülallar  permeaza ilə daşınır, enerji tələb olunmur,  qida maddələri yüksək konsentrasiyadan  aşağı konsentrasiya istiqamətində daşınır. 
 Fəal daşınma - permeaza ilə baş verir, enerji sərf olunur və qida maddələrinin konsentrasiyası  xaricdə olana nisbətən 1000 dəfə yüksək olana qədər davam edə bilir.  İstifadə edilən enerjinin mənbəyindən asılı olaraq  ion-vasitəli və ATF-vasitəli daşınma tipləri ayırd edilir.
ATF-vasitəli daşınma - ATF enerjisindən istifadə edilərək ATF-asılı nasos mexanizmi ilə, yəni natrium-kalium nasosu ilə həyata keçirilir:  əmələ gəlmiş natrium potensialı, qida maddələrinin  Na+ - ionları ilə  simport vasitəsilə hüceyrəyə daxil olmasını təmin edir. 
 Translokasiya mexanizmi ilə daşınma  digər üsullardan fərqlənir, bu yolla daşınan substratlar kimyəvi dəyişikliyə məruz qalır, bu mexanizmlə hüceyrəyə daha çox  şəkərlər daşınır.  Əvvəcə daşıyıcı-zülal sitoplazmada fosfoenol piruvatla fosforlaşır, sonra sitoplazmatik membranın xarici səthinində qlükoza ilə birləşir və onu qlükoza-fosfat şəklində sitoplazmaya keçirir.
Qidalı mühitlər
Qidalı mühitlər  tərkibində mikroorqanizmlərin inkişafı üçün lazım olan bütün qida maddələri olan və müəyyən şəraitə malik mühitdir.  İnkişaf üçün, təkcə qidalı mühitin olması kifayət deyil, həm də  xüsusi kultivasiya şəraiti  (temperatur, aerasiya, işıq rejimi, mühitin pH, kultivasiya müddəti və s.) lazımdır.  Qidalı mühitlər  həm təbii halda olur, həm də süni yolla hazırlana bilir. Təbii qidalı mühitlərə  ət, süd, yumurta, qan, zərdab, meyvə, tərəvəz və s. aiddir. 
 Süni qidalı mühitlər - hazırlandıqları mənbələrindən asılı olub:
 heyvan mənşəli,  bitki mənşəli və kimyəvi tərkibli - məlum üzvi və qeyri-üzvi birləşmələrdən hazırlanan  sintetik qidalı mühitlər.
Qidalı mühitlərin təsnifatı:
Hazırlanmasına görə:   təbii qidalı mühitlər,  sintetik qidalı mühitlər. 
Konsistensiyasına (özlülüyünə) görə: maye,  bərk,  yarımbərk qidalı mühitlər.  
Tərkibinə görə:  sadə qidalı mühitlərə - ət suyu, peptonlu su, ətli-peptonlu bulyon (ƏPB), ətli-peptonlu aqar (ƏPA) və s. aiddir.
mürəkkəb qidalı mühitlər  - sadə mühitlərə qan, zərdab, assit mayesi, şəkər və s. əlavə etməklə hazırlanır  (qanlı aqar, zərdablı bulyon, zərdablı aqar, assitli bulyon, assitli aqar, şəkərli bulyon, şəkərli aqar və s.).  
Təyinatına görə:
 Əsas, adi və ya universal qidalı mühitlər - ət suyu, peptonlu su, qələvi peptonlu aqar, ƏPB, ƏPA və s. 
  Xüsusi və ya mürəkkəb qidalı mühitlər - zərdablı   bulyon və aqar, şəkərli bulyon və aqar, qanlı aqar, Kitt-Tarotsi, Vilson-Bler mühitləri və s.
 Elektiv və ya selektiv (seçici) qidalı mühitlər:   vəba vibrionları üçün   qələvili peptonlu su və aqar,  stafilokokklar üçün yumurta sarısı-duzlu aqar, difteriya bakteriyaları üçün  pıxtalaşmış at zərdabı  (Ru, Leffler mühitləri), salmonellalar üçün  ödlü bulyon və s.
   Differensial-diaqnostik qidalı mühitlər - Endo, Levin, Ploskirev, Hiss, Ressel, Mak-Konki, lakmuslu süd, bismut-sulfitli aqar və s. 
   Konservləşdirici və ya daşıma mühitləri:
   nəcis üçün  qliserinli qarışıq (1 litr qliserin, 1 litr 20%-li Na2HPO4, 2 litr  izotonik məhlul), qan üçün - natrium-sitrat məhlulu, heparin məhlulu və s. istifadə olunur.
Fiziki və kimyəvi amillərin mikroorqanizmlərə təsiri.
Mikroorqanizmlərin həyat fəaliyyəti - xarici mühit amillərinin təsirindən çox asılıdır. Əlverişsiz təsir  mikrobosid effektli (mikrobların məhvi) və mikrobostatik effektli olur.    Bəzi amillər mikrob növlərinə  seçici effektə və ya ümumi effektə malikdir. Bu amillər 3 qrupa bölünmüşdür - fiziki, kimyəvi və bioloji amillər.
Fiziki amillərin mikrorqanizmlərə təsiri
Temperatu r- psixrofillər, mezofillər, termofillər
Quruma
Şüalanma
UBŞ
İonlaşdırıcı şüalar (α-, β-, γ-şüalar)  
Rentgen şüaları (radioaktiv şüalar) 
Ultrasəs
Atmosfer təzyiqi
Kimyəvi amillərin mikroorqanizmlərə təsiri 
Kimyəvi maddələr - mikroblara öldürücü təsir  göstərdiyindən, tibbdə antimikrob preparat kimi istifadə edilir. Antimikrob preparatlar təsir obyektlərindən asılı olaraq     bakterisid, virusid, funqisid, antiparazitar ayrılır.
Təyinatından asılı olaraq - seçici olmayan, qeyri-spesifik (dezinfeksisiyaedici, antiseptik maddələr) və seçici, spesifik (kimyəvi terapevtik preparatlara) bölünür.
Dezinfeksiyaedici maddələr (dezinfektantlar)   qeyri-spesifik təsirə, işçi dozada bakterisid effektə  malik  maddələrdir (laborator, cərrahi, sarğı otaqlarında və laborator qablarda, alətlərdə və s. olan patogen mikrobları məhv etmək üçün işlədilir), orqanizmin hüceyrə və toxumalarına zərərli təsir göstərir.
Antiseptik maddələr  orqanizmə zərərli təsir göstərməyən,  dəri və selikli qişalardan, yaralardan mikrobları kənarlaşdırmaq üçün istifadə olunan maddələrdir.
 Antiseptik maddələr konsentrasiyasından asılı olaraq, bakteriostatik və bakterisid effektə malik olur. 
Sterilizasiya üsulları
Sterilizasiya - əşyaların səthindən və materiallardan mikroorqanizmlərin patogen, şərti patogen və saprofit mikrobların, həm vegetativ, həm də spora formalarının tam məhv edilməsinə deyilir.    
Sterilizasiya 2 üsulla aparılır. 
 Fiziki üsullarla sterilizasiya: yüksək temperatura, mexaniki yolla
 Kimyəvi üsulla sterilizasiya: kimyəvi maddələrlə
 Yüksək temperatura ilə sterilizasiya: yandırmaqla sterilizasiya, qızmış hava ilə sterilizasiya, qaynatmaqla sterilizasiya,  pasterizasiya, tindalizasiya
Buxarla sterilizasiya: yüksək təzyiqli doymuş buxarla sterilizasiya, axar buxarla sterilizasiya 
 Mexaniki sterilizasiya: Şüaların təsirilə sterilizasiya, bakterial süzgəclərdən süzməklə sterilizasiya
 Kimyəvi sterilizasiya  dünya praktikasında aşağı temperaturla sterilizasiyanın 3 üsulundan:  etilenoksid,  formaldehid,  H2O2-plazması ilə sterilizasiya daha çox istifadə edilir. 
  Bioloji sterilizasiya - antibiotiklərin seçici təsirinə əsaslanan sterilizasiyadır, bu üsul  adətən virusların kultivasiyasında daha çox  istifadə olunur.
Müasir sterilizasiya üsulları - qlasperlen, etilen-oksid, brommetil, formaldehid, plazma, ozon, radiasiya və s. daha çox istifadə edilir. Bu üsullarla sterilizasiya  xüsusi sterilizatorlardan istifadə etməklə aparılır. 
Dezinfeksiya 
Dezinfeksiya - kimyəvi maddələrdən istifadə edilməklə patoloji materiallarda və ətraf mühit obyektlərində olan patogen mikrobların məhv edilməsinə deyilir. Bu məqsədlə istifadə olunan kimyəvi maddələr  dezinfeksiyaedici maddələr adlanır:  
 3-5% fenol, 5-10% lizol, krezol, 1-5% formalin, 
 3-6% hidrogen peroksid, 0,1% süleymani, 
 1-5% xloramin, aktivləşdirilmiş xloramin, 
 10-20% xlorlu əhəng məhlulları, 
 96o etil spirti
Aseptika - yaraya infeksiya düşməməsi məqsədilə aparılan tədbirlər sistemidir. Əsas məqsəd yara ilə təmasda olan hər bir əşya mikroblardan azad olmasıdır. Bunu həyata keçirmək üçün müxtəlif vasitələrdən istifadə edilir, yüksək temperatur (buxarla, qaynatmaqla sterilizasiya), müxtəlif kimyəvi maddələrdən istifadə etməklə (spirt, yod və s.). Aseptikanın tədbirləri dedikdə, ağların, sarğı materiallarının, tikiş materiallarının, cərrahi alətlərin sterilizasiyası, cərrahın və onun köməkçilərinin əllərinin yuyulub hazırlanması, cərrahi müdaxilə səthinin təmizlənməsi başa düşülür.
Antiseptika - yarada mikrobların azaldılmasına və məhvinə səbəb olan tədbirlər sistemidir. Mexaniki, fiziki, kimyəvi, bioloji antiseptika ayırd olunur.
Mexaniki antiseptika – infeksiyalaşmış yaranın 1-cili cərrahi işlənməsidir, yəni yara kənarlarının və dibinin ölmüş toxumalarının və həyat qabiliyyətini itirmiş toxumaların kəsilib atılmasıdır.
Fiziki antiseptika – elə metoddur ki, bu zaman yarada mikrobların artıb çoxalmaması üçün və zəhərli maddələrin sorulub toksiki təsir göstərməməsi üçün şərait yaradılır. Bura aiddir; hiqroskopik pambıq-tənzif sarğılarının qoyulması, quruducu tamponların, tozların, drenajın və havanın köməyindən istifadə edilir.
Bakteriyaların tənəffüsü və çoxalması.
Tənəffüs prosеsi orqanizmdə baş vеrən mürəkkəb biokimyəvi rеaksiyalardan ibarətdir ki, bu rеaksiyalar nəticəsində həyat fəaliyyəti üçün lazımi еnеrji ayrılır. 
Bu, bir çoх oksidləşmə rеduksiya rеaksiyalarından ibarətdir, oksidləşən maddələr еlеktronları vеrir, rеduksiya olunanlar isə еlеktronları qəbul еdir. Lakin mikroorqanizmlərdə oksidləşmə-rеduksiya prosеsləri həm oksigеn iştirakı ilə, həm də oksigеnsiz gеdə bilər.
Mikroorqanizmlər tənəffüs tipinə görə 3 əsas qrupa bölünürlər: 
obliqat aeroblar
mikroaеrofillər - 5-10% oksigen tələb edır
kapnofillər - artıq miqdarda karbon qazına təlabatı vardır
obliqat anaeroblar
        ciddi anaeroblar - molekulyar oksigen məhvеdici təsir göstərir
        aerotolerant anaеroblar - oksigenli atmosferdə yaşaya bilirlər
fakultativ anaeroblar (həm oksigеnli, həm də oksigеnsiz mühitdə yaşaya bilirlər)
Mikroorqanizmlərin çoxalması
Çoxalma bakteriyalarda sadə  ikiyə bölünmə yolu ilə gedir. Mezasomlar vasitəsilə köndələn arakəsmə əmələ gəlir. Çöpşəkilli bakteriyalarda köndələn, koklar müxtəlif müstəvi üzrə bölünür. Qız hüceyrələrin ölçüsü eyni olarsa izomorf, müxtəlif olarsa heteromorf adlanır.
DNT-nin ikiləşməsi prosesi onun ikiqat zəncirinin helikaza fermenti ilə bir-birindən ayrılması ilə başlayır. Əmələ gəlmiş hər bir zəncirin üzərində DNT- polimeraza fermenti vasitəsilə komplementarlıq prinsipinə əsasən yeni DNT zənciri sintez olunur. Baktеriyalar çoх böyük sürətlə çoхalır. Çoхalma sürətini qiymətləndirmək üçün gеnеrasiya müddəti anlayışından istifadə еdilir. Bu müddət baktеriya hücеyrəsinin ikiləşməsi üçün lazım olan vaхtı ifadə еdir. Hər bir baktеriya növü üçün gеnеrasiya müddəti fərqlidir.
Baktеriyalar, ümumiyyətlə bütün mikroorqanizmlər onlar üçün müvafiq olan optimal şəraitdə daha sürətlə çoхalırlar. Əksər baktеriyalar 15-30 dəqiqədən bir bölünürlər. Bəzi baktеriyalar, məs., vərəm mikobaktеriyaları isə nisbətən gеc (20-24 saatdan bir) bölünürlər.
Çoxalmanın fazaları
Başlanğıc faza. Bu faza bakteriyaların qidalı mühitə inokulyasiyasından sonar. Bu dövrdə onlarda mübadilə prosesləri intensivləşir, ölçüləri iriləşir, nəhayət bölünməyə başlayırlar.
Eksponensial və ya loqarifmik fazada bakteriya hüceyrələri  sürətlə çoxalırlar. Bu fazada bakteriya hüceyrələri ən yüksək biokimyəvi və bioloji aktivliyə malik olur.
Stasionar fazada qida maddələrinin tükənməsi, mübadilənin toksik məhsullarının toplanması hesabına bakteriyaların çoxalma surəti azalmağa başlayır.
Ölüm fazasında həyat qabiliyyəti olan hüceyrələrin sayı proqressiv olaraq azalmağa başlayır, onlar məhv olurlar. Bu əsasən mühitdə qida maddələrinin tükənməsi və toksik mübadilə məhsullarının toplanması hesabına olur.
Aerob və anaerob bakteriyaların kultivasiyası
Obliqat parazitlər (rikkеtsiyalar, хlamidiyalar və viruslar) istisna olmaqla bütün mikroorqanizmləri süni olaraq kultivasiya еtmək, yəni laborator şəraitdə onların kulturasını almaq mümkündür. 
Kultivasiya еtməklə mikroorqanizmlərin kulturasını əldə еtmək və bеləliklə də, onların kimyəvi tərkibini, morfoloji və bioloji хüsusiyyətlərini öyrənmək, еləcə də mikrob mənşəli bir sıra bioloji prеparatlar və vaksinlər hazırlamaq mümkündür. Bakteriyaların kultivasiyasında ilk addım onların qidalı mühitlərə inokulyasiyasıdır.  Məqsədindən asılı olaraq bakteriyaları müxtəlif qidalı mühitlərə müxtəlif üsullarla inokulyasiya edirlər.
Sınaq şüşəsindəki çəp aqarın səthinə inokulyasiya
Sınaq şüşəsində olan bakteriya kulturasından digər sınaq şüşəsindəki steril çəp aqara köçürmək üçün hər iki sinaq şüşüsı sol əldə qələm kimi hər lkisinin çəp səthi yuxarı baxmaqla tutulur.  Sağ əldə tutulmuş bakterioloji ilgək alovda közərdilir. Sonra həmin əlin çeçələ və adsız barmaqları ilə hər iki sınaq şüşəsinin tıxacı açılır.  Közərdilmiş ilgəklə mikrob kulturasından  götürülüb təmiz sinaq şüşəsindəki qidalı mühitin səthində ziqzaq xətlə yayılır. 37°C temperaturda 18-20 saat inkubasiya edilir. 
Bakterioloji iynə ilə inokulyasiya
İçərisində aqar sütununu olan sınaq şüşələri dibi yuxarı olmaq şərtilə sol əllə tutulur. Bakterioloji iynə alovda közərdilir, içərisində müayinə olunan materilal olan qaba salınır, orada soyudulur, sonra materiala batırılır, aqar sütununa daxil edilir. 
Qidalı bulyona inokulyasiya
Götürülmüş materialı, yaxud bakteriya kulturasını digər sınaq şüşəsindəki qidalı bulyona inokulyasiya etmək üçün içərisində steril qidalı bulyon olan sınaq şüşəsinin ağızı yuxarıda göstərilən qaydada açılır, material olan ilgək sınaq şüşəsinin divarlarına toxundurmadan sınaq şüşəsinə daxil edilir və materialı bulyonun sınaq şüşəsinin divarına toxunan yerində sınaq şüşəsinin divarına sürtməklə həll edirlər.Sınaq şüşəsi vertikal vəziyyətdə termostata yerləşdirilir.
Kasadakı bərk qidalı mühitin səthinə ilgəklə inokulyasiya
Götürülmüş materialı, yaxud bakteriya kulturasını içərisində bərk qidalı mühit olan kasaya inokulyasiya etmək üçün kasanı yalnız materialı ilgəklə  götürdükdən sonra açmaq lazımdır! Qidalı mühit olan kasa masa üzərində qapağı yuxarıya doğru vəziyyətdə olmalıdır. Sol əlin barmaqlarının ucu ilə kasanın qapağını tutur və yüngül hərəkətlə onu qaldırırlar, beləliklə kasanın qapağı yarımaçıq vəziyyətdə olur. Material olan ilgəyi kasanın kənarına yaxın olan yerdə aqar üzərinə ehtiyatla qoyub paralel cizgilərlə yayırlar.
Kultivasiyanın məqsədindən asılı olaraq kasadakı bərk qidalı mühitin səthinə müxtəlif cür inokulyasiya etmək olar. 
Məs., təmiz kultura (təcrid olunmuş koloniyalar) almaq məqsədilə 4 sektorlu inokulyasiya üsulundan istifadə edilir. 
Sidiyin bakterioloji müayinəsində bakteruriyanı qiymətləndirmək üçün (bakteriyaların sayını müəyyənləşdirmək üçün) inokulyasiya xüsusi üsulla aparılır.
İnkubasiya
İnokulyasiyadan sonra mikroorqanizmlərin inkişaf etməsi üçün nümunələr termostatda müəyyən temperaturda (adətən 37ºC-də) tələb olunan müddətdə (adətən 1-2 gün) inkubasiya edilir.
Kultivasiya şəraiti
Mikroorqanizmləri qidalı mühitlərdə kultivasiya еtmək üçün optimal şərait yaradılmalıdır. Bu şərait ilk növbədə optimal tеmpеratur kultivasiya müddəti və kultivasiya atmosfеri ilə təmin еdilir.
Kultivasiya tеmpеraturu
Kultivasiya tеmpеraturundan asılı olaraq bütün mikroorqanizmlər üç qrupa bölünür: psiхrofillər, mеzofillər və tеrmofillər. 
Psiхrofil baktеriyalar üçün optimal tеmpеratur 6-200C, mеzofillər üçün 34-370C-dir. Tеrmofillər üçün isə daha yüksək tеmpеratur tələb olunur. Bu qrupun bəzi nümayəndələri hətta 70-750C-də inkişaf еdə bilirlər. 
Kultivasiya müddəti
Kultivasiya müddəti mikroorqanizmlərin növündən asılıdır. Bu müddət ərzində mikroorqanizmlər adətən gözlə görünə bilən kulturalar əmələ gətirirlər. Əksər baktеriyalar üçün optimal şəraitdə 18-24 saat müddətində kultivasiya yеtərli olduğu halda, bəzi mikroorqanizmlərdə bu müddət fərqlənir. Məsələn, göy öskürəyin törədiciləri 2-5 gün, vərəmin törədicidəri isə 3-4 həftə müddətində kultivasiya еdilir. Optimal şərait olmadıqda kultivasiya müddəti uzana bilər.
Kultivasiya atmosfеri
Məlumdur ki, aerobların inkişafı üçün oksigen tələb olunur. Ona görə də aeroblar bərk qidalı mühitlərin səthində, yaхud mayе mühitlərin üst təbəqəsində yaхşı inkişaf еdirlər.Mikroaеrofillər oksigеnin konsеntrasiyası az (1-5%) olan atmosfеrdə kultivasiya еdilir. Bunun üçün CO2-ikubatorlardan və ya «şam kamеrası»ndan istifadə edilir. Fakültətiv anaеrobları kultivasiya еtmək üçün isə həm aеrob, həm də anaеrob şərait tətbiq еdilə bilər. Obliqat anaeroblar oksigеnsiz şəraitdə kultivasiya еdilir.
Anaerobların kultivasiyası
Bunun üçün хüsusi qidalı mühitlərdən istifadə еdilir. Anaеroblar üçün mühitlərdə oksidləşmə-rеduksiya potеnsialı müхtəlif maddələrin rеduksiyaеdicilərin hеsabına azaldılır. Məs., anaеrobları kultivasiya еtmək üçün istifadə еdilən Kitt-Tarotsi mühitinə rеduksiyaеdici kimi qlükoza əlavə еdilir. Hazırda anaеrobları kultivasiya еtmək üçün anaеrostatlardan daha çoх istifadə еdilir.	Gaspak sistеmi anaеrob şərait yaratmaq üçün yеni üsullardandır. Gaspak içərisində oksigeni udan müxtəlif maddələr - sitrat turşusu, natrium karbonat, natrium borohidrat olan paketdən və hermetik bağlanan şüşə kameradan ibarətdir. Su əlavə edildikdə paketin içərisindəki maddələr  hidrogen əmələ gətirir və o oksigenlə reaksiyaya girib su əmələ gətirir.  Beləliklə, kamerada anaerob şərait yaranır. Bu üsul ən çox aerotolerantların kultivasiyasında  istifadə olunur. Kultural (bakterioloji) üsulun mahiyyəti  müayinə edilən materialdan törədici bakteriyaların təmiz kulturasının əldə edilməsi və morfoloji, tinktorial, kultural, biokimyəvi, toksigen və antigen xüsusiyyətlərinə görə onların identifikasiyasından ibarətdir.
Seyssler üsulu. Tədqiq olunan material bakterioloji ilgəklə bərk qidalı mühitin səthinə sektorlarla inokulyasiya edilir, anaerob şəraitdə 370С temperaturda 24-72 saat ərzində inkubasiya edilir. 
İnkubasiyadan sonra qidalı mühitin səthində əmələ gəlmiş təcrid olunmuş koloniyalardan birini Kitt-Tarotsi mühitinə, yaxud anaeroblar üçün digər bir qidalı mühitə keçirib, yenidən inkubasiya etməklə anaerob bakteriyanın təmiz kulturasını əldə edirlər.
Veynberq üsulu. Tədqiq olunan materialın bir neçə damcısı 0.9%-li natrium xlorid məhlulu olan sınaq şüşəsinə yeridilir, qarışdırılır, əridilərək soyudulmuş şəkərli aqar olan sınaq şüşəsinə keçirilir. Qarışdırıldıqdan sonra şəkərli aqar olan daha iki sınaq şüşəsinə ardıcıl inokulyasiya edilir və soyuq su altında tez soyudulur. 
24-72 saat inkubasiyadan sonra aqarın dərinliyində əmələ gəlmiş təcrid olunmuş koloniyaları Kitt-Tarotsi mühitinə, yaxud anaeroblar üçün digər bir qidalı mühitə keçirib, yenidən inkubasiya etməklə anaerob bakteriyanın təmiz kulturasını əldə edirlər.
Spiroхеtlərin və rikkеtsiyaların çoхalması digər baktеriyalar kimi sadə bölünmə yolu ilə gеdir. Rikkеtsiyalar ancaq sahib hücеyrələrin daхilində (nüvədə və ya sitoplazmada) çoхalırlar.
Хlamidiyaların çoхalması sahib hücеyrələrin daхilində mürəkkəb inkişaf sikli ilə baş vеrir
Mikoplazmaların çoхalması. Mikoplazmaların əsas rеproduktiv formaları kürəvi, yaхud ovoid formalı еlеmеntar cisimlərdir. İnkişaf prosеsində onladan əmələ gələn sapvari törəmələrdən kürəvi cisimciklər formalaşır, Bеləliklə, kürəvi cisimciklərdən ibarət zəncirlər əmələ gəlir. Sonra sapvari törəmələrin fraqmеntasiyası nəticəsində еlеmеntar cisimlər formalaşır. 
Aktinomisеtlərin çoхalması misеlilərin fraqmеntasiyası, yaхud hava misеlilərində əmələ gələn sporalar vasitəsilə baş vеrir.
Təmiz kulturanın alınması – II gün
Təmiz kulturanın alınmasının II mərhələsi inkişaf etmiş bakteriyaların kultural xüsusiyyətlərinin öyrənilməsilə başlayır.II gün inokulyasiya edilmiş Petri kasaları termostatdan çıxarılır. Bakteriyaların kultural xüsusiyyətləri  öyrənilir.  Driqalski üsulu ilə inokulyasiya edilmiş kasalardakı qidalı mühitin səthində mikroorqanizmlərin ardıcıl seyrəlməsi müşahidə edilir. Adətən ikinci, yaxud daha çox hallarda üçüncü kasadakı qidalı mühitin səthində mikroorqanizmlər təcrid olunmuş koloniyalar halında inkişaf edir. 
4 sektorlu inokulyasiya edilmiş kasalarda inkubasiyadan sonra ilkin materialdakı mikroorqanizmlərin sayından asılı olaraq qidalı mühitin səthində mikroorqanizmlərin ardıcıl seyrəlməsi müşahidə edilir və adətən sonuncu sektorlarda mikroorqanizmlər təcrid olunmuş koloniyalar halında inkişaf edir.
Mikroorqanizmlərin kultural xassələri
Kultura - optimal şəraitdə bakteriyaların formalaşdırdığı özünəməxsus populyasiyaya deyilir
Koloniya - bərk qidalı mühitlərdə bakteriyaların əmələ gətirdiyi yığıntıya (populyasiyaya) deyilir.
Təmiz mikrob kulturası dedikdə tək bir növə mənsub olan mikroorqanizmin bərk qidalı mühitdə  əmələ gətirdiyi populyasiya nəzərdə tutulur. 
Ştamm - müxtəlif (yaxud eyni) mənbələrdən müəyyən vaxtlarda alınmış eyni növdən olan mikroorqanizmlərin təmiz  kulturasıdır.
Kultural xüsusiyyətlər hər bir mikroorqanizm cinsi, yaxud növü üçün xarakter əlamət olduğundan mikroorqanizmlərin identifikasiyasında istifadə edilir. 
Bunun üçün bakteriyaların bərk və maye qidalı mühitlərdə inkişaf xarakteri öyrənilir. Bərk qidalı mühitlərdə bakteriyalar koloniya əmələ gətirir. Bərk qidalı mühit səthində, yaxud dərinliyində bir bakteriya hüceyrəsinin əmələ gətirdiyi populyasiya koloniya adlanır.
Koloniyanın morfologiyasını öyrənmək üçün aşağıdakı xüsusiyyətlər nəzərə alınır: ölçüsü, forması, rəngi, strukturu, hündürlüyü, kənarları
Koloniyanın ölçüləri:
böyük (4-5 mm-dən çox),orta (2-4 mm), kiçik (1-2 mm), nöqtə şəkilli (1 mm-dən az)
koloniyaların konsistensiyası
bərk, yumşaq, yapışqan, mukoid
Koloniyaların rəngi - bəzi bakteriyalar qidalı mühitdə inkişaf etdikdə piqment əmələ gətirir.
Koloniyaların şəffaflığı - şəffaf,yarşmşəffaf,bulanıq koloniyalar ayırd edilir.
Təmiz kulturanın  alınması - III gün
Təmiz kulturanın  alınmasının III mərhələsi əldə edilmiş kulturanın  təmizliyi yoxlanılır. Bunun üçün çəp aqarın səthində inkişaf etmiş kulturadan hazırlanmış yaxma Qram üsulu ilə boyadılıdıqdan sonra mikroskopiya edilir. Yaxmada eyni morfologiyaya malik bakteriyaların olması kulturanın təmizliyini təsdiq edilir. Təmiz kultura əldə edildikdən sonra həmin kulturanın biokimyəvi (fermentativ) xüsusiyyətləri öyrənilir. Bakterioloji müayinə üsulunun yekun mərhələsi əldə edilmiş təmiz kulturanın identifikasiyasından, yəni mikroorqanizmlərin cins və növünün təyin edilməsindən ibarətdir. 
Mikroorqanizmlərin identifikasiyası kultural, tinktorial, morfoloji, fermentativ, antigen və s. xüsusiyyətlər əsasında aparılır.
Bakteriyaların biokimyəvi (fermentativ) xüsusiyyətlərinin öyrənilməsi fermentlərinin və metabolitlərin öyrənilməsinə əsaslanır. Fermentativ xüsusiyyətlər mikroorqanizmlərin identifikasiyası üçün tətbiq olunan əsas taksonomik əlamətdir. Bu səbəbdən bakteriyaların identifiklasiyası üçün saxarolitik, proteolitik və digər fermentlər təyin edilir. Mikrob fеrmеntləri:
Mikroorqanizmlər genom səviyyəsində determinasiya olunan müxtəlif fermentlər sintez edirlər. Mikrob hüceyrəsində gedən bütün metabolik reaksiyaların əsasını təşkil edən fermentlər 6 sinfə aiddir: 
*oksireduktazalar (oksidləşmə-reduksiya reaksiyaları kataliz edirlər), 
*transferazalar (ayrı-ayrı atomları molekuldan molekula keçirir), 
*hidrolazalar (suyun molekulalarını birləşdirməklə proteinlərin, karbohitratların, lipidlərin parçalanmasına səbəb olur), 
*liqazalar (iki molekulu yeni kimyəvi rabitə əmələ gətirməklə birləşdirir), 
*liazalar (qeyri-hidrolitik yolla kimyəvi qrupları ayırır), 
*izomerazalar (karbohidrat metabolizmində iştirak edir). 
Fermentlər bakteriya daxilində yerləşən – endofermentlər və ətraf mühitə ifraz olunan – ekzofermentlərə ayrılır.
Еndofеrmеntlər hücеyrə hüdudunda fəaliyyət göstərir, еkzofеrmеntlər isə mikrob hücеyrəsindən хaricə ifraz еdilməklə buradakı makromolеkulları parçalayır və onların hücеyrə daхilinə kеçməsini asanlaşdırır.
Konstitutiv və induktiv fеrmеntlər 
Mеtabolitik  fеrmеntlər – oksirеduktazalar, transfеrazalar, liazalar, liqazalar, hidrolazalar və izomеrazalar 
Aqrеssiya, yaxud patogenlik fеrmеntləri – hialuronidaza, nеyraminidaza, lеsitinaza və s.
Mikroorqanizmlərin karbohidratları fermentasiya etmək qabiliyyətinin öyrənilməsi
Bunun üçün Hissin “əlvan” sıra mühitlərindən istifadə etmək olar. Bu mühitlər içərisində maye, yaxud yarımmaye qidalı mühitlər olan sınaq şüşələri sırasından ibarətdir. Hər bir sınaq şüşəsindəki qidalı mühitin tərkibində bir karbohidrat olur. Bütün sınaq şüşələrinə karbohidratların parçalanması nəticəsində əmələ gəlmiş turş mühitin təsirindən rəngini dəyişən indiqator əlavə edilir. 
Beləliklə, müayinə edilən kultura hansı karbohidratı parçalayırsa, ona müvafiq sınaq şüşəsində rəng dəyişikliyi müşahidə edilir, karbohidrat parçalanmayan sınaq şüşələri isə əvvəlki rəngini saxlayır (əlvan sıra). Bəzi bakteriyalar karbohidratları ancaq turşu əmələ gətirməklə, bəziləri isə həm turşu, həm də qaz əmələ gətirməklə parçalayirlar ki, bunu da identifikasiyada nəzərə almaq lazım gəlir. Qaz əmələ gəlməsini müəyyən etmək üçün əlvan sıra mühitlərinin olduğu maye qidalı mühitin daxilində bir ucu qapalı ağzı aşağı çevrilmiş şüşə boru olur. Qaz əmələ gəldiyi təqdirdə o, borunun dibində toplanır. Yarımmaye Hiss mühitlərində qaz əmələ gəlmə mühitdə qaz qabarcıqlarının olmasına əsasən müəyyən edilir.
Mikroorqanizmlərin zülalları  parçalama qabiliyyətinin (proteolitik xüsusiyyətlərin) öyrənilməsi:
Proteolitik fəallığı müəyyən etmək üçün bakteriya kulturasının jelatini parçalama və zülalların son parçalanma məhsulları olan ammoniyak, indol, hidrogen sulfid və s. əmələ gətirməsi öyrənilir.
Proteolitik fermentləri müəyyən etmək üçün bakteriya kulturasını 10-20%-li jelatin sütununa iynə ilə və pepton suyuna inokulyasiya edirlər. İnokulyatları  20-220C temperaturda bir neçə gün ərzində inkubasiya edirlər. Proteolitik fermentlər olduqda bakteriyalar jelatini mismar və ya tərsinə çevrilmiş şam ağacını xatırladan formalar şəklində əridir. 
Pepton suyu inokulyatlarında peptonun parçalanma məhsullarını 370C temperaturda 2-3 gün ərzində inkubasiya etdikdəın sonra ammonyak, indol, hidrogen sulfid və s. reaksiyaların qoyulması ilə müəyyən edirlər.
İndolun müəyyən edilməsi: 
Erlix üsulu: bakteriya kulturası olan sınaq şüşəsinə 2-3 ml efir əlavə edilir, qarışdırılır və bir neçə damcı Erlix reaktivi (para-dimetil-amid-benzaldehidin xlorid turşusu ilə spirt məhlulu) əlavə edilir. İndol əmələ gələrsə qarışıq çəhrayı boyanır.
Morel üsulu: oksalat turşusu hopdurulmuş süzgəc kağızının nazik zolağını (parçasını) tıxac altında elə bərkidirlər ki, qidalı mühitlə təmas etməsin. İnkubasiyadan sonra kağızın aşağı hissəsinin çəhrayı rəng alması indolun əmələ gəlməsini göstərir.
Hidrogen-sulfidin təyini: Qurğuşun asetat hopdurulmuş süzgəc kağızının nazik zolağını (parçasını) tıxac altında elə bərkidirlər ki, qidalı mühitlə təmas etməsin. 
İnkubasiyadan sonra kağızın aşağı hissəsinin qaralması (quğuşun sulfidin əmələ gəlməsi hesabına) H2S əmələ gəlməsini göstərir. 
Digər bir üsulda bakteriya kulturasını tərkibində dəmir sulfat, natrium tiosulfat, natrium sulfit olan qidalı mühit sütununa iynə ilə inokulyasiya edirlər. H2S əmələ gəldikdə aqarın qaralması baş verir.
Ammonyakın təyini: Lakmus kağızının nazik zolağını (parçasını) tıxac altında elə bərkidirlər ki, qidalı mühitlə təmas etməsin. İnkubasiyadan sonra kağızın göyərməsi ammonyakın əmələ gəlməsini göstərir. 
Katalazanın müəyyən edilməsi: Əşya şüşəsi səthinə bir damla 1-3% hidrogen peroksid məhlulu qoyulur və bakteriya kulturası əlavə edilir. Katalaza hidrogen peroksidi oksigen və suya parçalayır. 
Qaz qabarcıqlarının ayrılması katalaza fermentinin olmasını göstərir.
